Հունիսի ֆլեշմոբի խնդիրների լուծումներ
Երկրորդ մակարդակ

1. Հասարակածի երկարությունը մոտավորապես 40000կմ է: Հաշվի՛ր քանի՞ անգամ պետք է Նոյեմբերյանից Երևան գնաս, որ այդքան ճանապարհ անցնես, եթե Երևանից Նոյեմբերյան 200կմ է:
Քանի որ հասարակածի երկարությունը 40000 կմ է, իսկ Երևանից Նոյեմբերյան 200 կմ է, որպեսզի հասկանանք քանի անգամ  պետք է Նոյեմբերյանից Երևան գնալ, հարկավոր է ՝ 40000 : 200= 200 անգամ: Հարկավոր է հասկանալ , որ տարբերություն չկա Երևանից Նոյեմբերյան գնալ, թե հակառակը, քանի որ դրանից հեռավորությունը չի փոխվում:

Լյովա Սարգսյան
Երևանից Նոյեմբերյան Նոյեմբերյանից Երևան ճանապարհները նույնն են, հետևաբար դրանց երկարությունները հավասար են․ այն է՝ 200կմ։ 

Հասարակածի երկարությունը մոտավորապես 40000կմ է, որպեսզի այդքան ճանապարհ անցնես, անհրաժեշտ է, որ  Նոյեմբերյանից Երևան գնաս 40000/200=200 անգամ։

Լուսինե Ներսեսյան

Պատասխան` 200:
2. Քանի՞ երկնիշ թիվ կա, որի տասնավորի և միավորի գումարը հավասար է ամենափոքր պարզ թվի և ամենափոքր բաղադրյալ թվի գումարին:

Նախ սովորողների հետ կվերհիշենք պարզ  ու բաղադարյալ թվերը։

Քանի որ ամենափոքր պարզ թիվը 2 է, իսկ ամենափոքր բաղադրյալ թիվը՝ 4, ուստի ամենափոքր պարզ թվի և ամենափոքր բաղադրյալ թվի գումարը 6  է              ( 2+4=6)։

Այժմ  սովորողների հետ կթվարկենք այն  երկնիշ  թվերը, որոնց   տասնավորի և միավորի գումարը 6 է: 

Քանի որ  6=6+0=5+1=1+5=4+2=2+4=3+3, ուստի  այդ պայմանին բավարարող երկնիշ թվերը 6-ն են՝  60, 51, 15, 42,  24, 33։

Գրետա Բակունց

Վերհիշենք պարզ և բաղադրյալ թվերը, որն է ամենափոքր պարզ թիվը՝ 2, որը ամենափոքր բաղադրյալ՝ 4։ Գտնենք ամենափոքր պարզ թվի և ամենափոքր բաղադրյալ թվի գումարը՝ 2+4=6:  Գրենք բոլոր այն երկնիշ թվերը, որոնց տասնավորի և միավորի գումարը հավասար է 6-ի։ 

15, 24, 33, 42, 51, 60, 

Անի Միրզոյան

Պատասխան՝ 6

3. Արատեսի դպրական կենտրոնի ռազմամարզական ճամբարի վրանի մեջ եթե տեղադրենք մեկ հարկանի մահճակալներ, ապա կգիշերի 20 ճամբարական: Քանի՞ մեկ հարկանի մահճակալ փոխարինենք երկու հարկանի մահճակալով, որպեսզի գիշերի 32 ճամբարական, եթե 1 մահճակալի վրա քնում է մեկ ճամբարական:

Եթե բոլոր 32 ճամբարականները տեղավորվեն երկհարկանի մահճակալներում, ապա անհրաժեշտ կլինի 20-ից 16-ը փոխարինել երկտեղանի մահճակալներով։ Այդ դեպքում ազատ կմնան մյուս 4 մահճակալների տեղերը, այսինքն 16-ից 4-ը թողնելով մեկտեղանոց, կստանանք  այն ամենաքիչ քանակը, որոնց փոխարինման դեպքում 32 ճամբարականները կտեղավորվեն։

32 : 2 = 16

20 – 16 = 4

16-4 = 12

Հասմիկ Իսրայելյան

Խնդիրը կարող ենք լուծել բացառման սկզբունքով։ Քանի որ, կա 20 հատ մեկտեղանոց մահճակալ, ուրեմն կարող է քնել 20 ճամբարական։ Բայց քանի որ պետք է տեղավորել 32 ճամբարական, ուրեմն մեզ պակասում է 12 հոգու համար մահճակալներ։ Եթե հենց 12 հատ մեկտեղանոց մահճակալ փոխարինենք երկհարկանի մահճակալով, ուրեմն կտեղավորվի 12*2=24 հոգի։ Մեկհարկանի մահճակալներից կմնա՝ 

20 – 12 = 8-ը։ 

8 + 24 = 32

Զարինե Փանյան

Պատասխան` 12:
4. Քանի՞ քառանիշ թիվ կա, որոնց տասնավորի և հարյուրավորի կարգերում գրված թվանշանները զույգ են:

Կխոսենք բազմանիշ թվերի մասին՝ կանցնենք քառանիշ թվերին, հետո կխոսենք թվի կարգերից, զույգ և կենտ թվերից:

Նախ բոլոր քառանիշ թվերի հազարյակները, որոնք միանիշ թվեր են,  կգրենք 4-րդ շորքում, հետո հարյուրավորների և տասնավորների կարգում  կգրենք միանիշ զույգ թվերը 

1   2   4   1
2   4   4   2
3   6   6  3
4   8  8   4
5   0   0   5
6            6
7            7
8            8
9            9
              0

9x5x5x10=2250

Սմբատ Պետրոսյան

Իմանանք , որ զույգ թվեր են կոչվում այն թվերը որոնք բաժանվում են 2-ի, և տասնավոր և հարյուրավոր կարգերի քառանիշ թվերի շարքում՝ օրինակ 5467
- տասնավորի կարգում 6-ն է: 
- հարյուրավորների կարգում 4-ն է: 
Գրենք թվերը և հասկանանք օրինաչափությունը՝
1220,1221,1222 …… 1229    (10 հատ թիվ )
1240,1241,. . …..        1249   (10 հատ թիվ )
1260,1261, …..           1269    (10 հատ թիվ ) 
1280, ….                     1289    (10 հատ թիվ )
1420, ….                     1429    (10 հատ թիվ )
1440,……                   1449   (10 հատ թիվ )
1460, …..                    1469   (10 հատ թիվ )
1480,…..                     1489 (10 հատ թիվ )
1620,…..                     1629 (10 հատ թիվ )
1640, …..                    1649 (10 հատ թիվ )
1660,…..                     1669  (10 հատ թիվ )
1680, …..                    1689  (10 հատ թիվ )
1820,……                   1829  (10 հատ թիվ )
1840,……                   1849  (10 հատ թիվ )
1860,……                   1869  (10 հատ թիվ )
1880,……                   1889  (10 հատ թիվ )

Արդյունքում հազարների մեջ որոնց հազարյակը 1-ն է ունեցանք յուրաքանչյուրի համար 10 թիվ և այդպես 16 հատ , այսինքն՝ 16 x 10=160 հատ թիվ
Երբ հարյուրյակը լինի 2 արդյունքում նույնպես կլինի 160 հատ թիվ, այդպես մինչև 9 հազարյակ:
9 հատ հազարյակ , յուրաքանչյուրում 160 հատ թիվ.
                       9 x 160 = 1440 

Հիմա , քանի որ 0-ն նույնպես զույգ թիվ է , ավելացնենք 


1000,…..            1009 (10 հատ թիվ )
1020,…..            1029  (10 հատ թիվ )
1040,…..            1049 (10 հատ թիվ )
1060,…..            1069  (10 հատ թիվ )
1080,…..            1089  (10 հատ թիվ )
1200,…..            1209  (10 հատ թիվ )
1400,…..            1409  (10 հատ թիվ )
1600,…..            1609  (10 հատ թիվ )
1800,….             1809 (10 հատ թիվ )

Ունեցանք      9 x 10 = 90 հատ թիվ
Ընդհանուր բոլոր հազարյակ նիշերի համար կլինի     90 x 9=810 
Արդյունքները գումարենք     810 + 1440 = 2250 հատ թիվ   

Լյովա Սարգսյան

Տասնավորը կարող ենք ըտրել 5 ձևով, հարյուրավորը` 5 ձևով: Հազարավորը կարող ենք ընտրել 9 ձևով, միավորը` 10 ձևով: Խնդրի պայմաններին բավարարող թվերի քանակը կլինի 2250:
Գևորգ Հակոբյան

Պատասխան` 2250:

5. 89057 թվից ջնջեք երեք թվանշան այնպես, որ ստացված թիվը լինի հնարավորինս մեծ:

Նախ սովորողները կնկատեն, որ  ցանկացած  հնգանիշ թվից երեք թվանշան  ջնջելու արդյունքում կստանանք երկնիշ թիվ:  Քանի որ երկնիշ թվերից մեծ է այն  թիվը, որի ամենաբարձր կարգում գրված է ավելի մեծ թվանշան, ուստի նախ կջնջենք 8 թվանշանը, որպեսզի երկնիշ թիվը սկսվի 9 թվանշանով(քանի որ 8<9), որից հետոո կջնջենք 0 և 5 թվանշանները, քանի որ 7>5>0։

Այսպիսով՝ 89057 թվից կջնջեք 0, 5 և 8 թվանշանները՝ 89057, որի արդյունքում կստանքն՝ 97 երկնիշ թիվը։

Գրետա Բակունց

Ելենա Օհանյան

Պատասխան` 97:
6. Բերդ պարի ժամանակ երկրորդ հարկում պարողների թիվը 1-ով պակաս է լինում առաջին հարկում պարողների թվից: Հաշվի՛ր յուրաքանչյուր շարքում քանի՞ հոգի է պարում, եթե ընդհանուր պարողների թիվը 17 է:

Քանի որ ունենք 2 շարք, մի շարքըի պարողների թիվը մյուսից 1-ով ավելի է, և ընդհանուր թիվը 17 է, ապա շարքերում քանակները հավասարեցնելու համար 1 ավել պարողին հանենք, կունենանք 17-1=16 պարող: Ստացվեց յուրաքանչյուր շարքում հավասար պարողների թիվ: 16:2=8 կստացվի յուրաքանչյուր շարքի պարողների թիվը: Քանի որ 1 պարողին հանել էինք, գումարենք հիմա, որպեսզի ստանանք առաջին հարկի պարողների թիվը՝ 8+1=9: Ստացեց առաջին հարկում՝ 9, երկրորդ հարկում 8 պարող:

Արշակ Մարտիրոսյան

Պատասխան` առաջինում` 9, եկրորդում` 8

7. Ֆոտբոլային խաղում հաղթող թիմը ստանում է 3 միավոր, պարտվողը` 0: Եթե խաղն ավարտվում է ոչ ոքի, թիմերից յուրաքանչյուրը ստանում է 1 միավոր: Մրցաշարի ինչ որ պահի, երբ ընդամենը խաղացվել էր 20 խաղ, մասնակից բոլոր թիմերի հավաքած միավորների գումարը 49 էր: Քանի՞ խաղ էր ոչ ոքի ավարտվել:

Նախ նկատենք,որ յուրաքանչյուր ոչ ոքի խաղի դեպքում միավորների գումարը ավելանում է երկուսով, իսկ հաղթանակի դեպքում երեքով։ Ենթադրենք  20 խաղն էլ վերջացել է ոչ ոքի հաշվով, այդ դեպքում միավերների գումարը կլինի 40։ Կունենանք 49 – 40 = 9 ավելացված միավոր, որը ավելացել է հաղթանակի դեպքում ավելացված միավորներից։ Այսինքն ոչ ոքի խաղերի թիվը կլինի 20-9=11:

Մենուա Հարությունյան

Պատասխան` 11:
8. Գտի՛ր նշված հաջորդականության 5-րդ և 6-րդ անդամների գումարը: 3, 8, 18, 38, ...

Նշված հաջորդականության ամեն հաջորդ անդամ ստանում ենք հետևյալ կերպ.

8=3+5=3+5*1

18=8+10=8+5*2

38=18+20=18+5*4, հետևաբար 5-րդ անդամը կստացվի 38+5*8=38+40=78, իսկ 6-րդ անդամը կստացվի 78+5*16=78+80=158:

Այսպիսով՝ հաջորդականության 5-րդ և 6-րդ անդամների գումարը կստացվի 78+158=236:

Ելենա Օհանյան

Տրված 3, 8, 18, 38, … հաջորդականության յուրաքանչյուր հաջորդ անդամը ստանում ենք նախորդին 5*2n;  n=0; 1; 2; 3; … գումարելով՝

3
3  + 5*[image: image2.png]


 = 8
8  + 5*[image: image4.png]


 = 18
18+ 5*[image: image6.png]


 = 38

 = 78
78+ 5*[image: image10.png]


 = 158
Այսպիսով,  5-րդ և 6-րդ անդամներն են համապատասխանաբար  78 և 158-ը։ Դրանց գումարը կլինի 236:   

Լուսինե Ներսեսյան

Պատասխան` 236:

9. Կարենը ունի 10 գնդիկ, որոնց վրա գրված են 0-ից միչև 9-ը թվերը: Նա այդ գնդիկները բաժանեց իր երեք ընկերների՝ Արայիկի, Վահանի և Սամվելի միջև: Արայիկը և Վահանը ստացան 3 գնդիկ, Սամվելը՝ 4: Կարենը խնդրեց, որ իր ընկերները իրենց ունեցած գնդիկների վրայի թվերը բազմապատկեն իրարով: Արայիկը արտարյալը ստացավ 0, Վահանը 90, Սամվելը՝ 72: Որքա՞ն էր Արայիկի գնդիկների վրա գրված թվերի գումարը:

Վահանը` 2, 5, 9,  Սամվելը` 1, 3, 6, 4, Արայիկը` 0, 7, 8:

Խնդիրը կարող ենք լուծել, օգտվելով word ծրագրից։ Կպատկերենք խնդիրի համապատասխան աղյուսակ։ 

72 և 90 թվերը կվերլուծենք պարզ արտադրիչների։ Կսկսենք Սամվելից՝ 0-9 թվերի միջև, որ 4 թվերի արտադրյալը կարող է լինել 72։ 

Սկզբում կգտնենք Սամվելին հասած 4 գնդիկների համարները, ապա Վահանի և Արայիկի 3 գնդիկների համարները։

Արայիկի մոտ լինում են՝ 0, 7, 8 համարներով գնդիկները, որոնց գումար կլինի՝ 0+7+8=15

Անի Միրզոյան

Ունենք 10 գնդիկ

Արայիկ՝ 3 գնդիկ

Վահան՝ 3 գնդիկ

Սամվել՝ 4 գնդիկ

Քանի որ Արայիկի գնդիկների վրա գրված թվերի արտադրյալը 0 է,ապա թվերից մեկը 0-ն է

Իսկ Վահանինը եթե 90 է, ապա թվերից մեկը 5-ն է

Հնարավոր է թվերի հետևյալ դասավորությունը՝

Արայիկ՝  0 7 8  կամ 
Արայիկ՝  0 7 8

Վահան ՝ 3 5 6             Վահան ՝ 2 5 9

Սամվել՝ 4 9 2 1          Սամվել՝ 3 6 4 1

2 դեպքում էլ Արայիկի գնդիկների թվերի գումարը՝ 0+7+8=15 է

Արշակ Մարտիրոսյան

Պատասխան` 15:
10. 1-7 թվերը դասավորեք վանդկների մեջ այնպես, որ հարևան վանդակներում և այն վանդակներում որոնք ունեն ընդհանուր գագաթ, չլինեն իրար հաջորդող կամ նախորդող թվեր: Ի՞նչ թիվ պետք է լինի կարմիր վանդակում:

Զարինե Փանյան
Հնարավոր է նաև, որ կարմիր վանդակում լինի 1 թիվը:
Պատասխան` 1 կամ 7:
